
Na temelju odredbi člana 118. Zakona o radu Federacije Bosne i Hercegovine (''Službene novine FBiH'', broj: 26/16; 89/18; 23/20; 49/21; 103/21; 44/22), odredbi Zakona o srednjem obrazovanju Kantona Sarajevo ("Službene novine KS", broj: 23/17; 30/19; 33/21),  te odredbi člana 153. Pravila Javne ustanove Srednja škola za tekstil, kožu i dizajn  Sarajevo, u skladu sa odredbama Kolektivnog ugovora za djelatnost srednjeg obrazovanja Kantona Sarajevo (''Službene novine KS'' broj: 38/22, 47/22, 10/23, 28/23, 31/23 i 7/24) Pedagoškim stndardima i normativima za srednje obrazovanje Kantona Sarajevo (''Službene novine KS'' broj: 10/24,12/24,35/24 ), uz konsultacije Sindikalne organizacije Škole, Školski odbor je na LIV sjednici održanoj 04.4.2025. godine, usvojio:
PRAVILNIK O IZMJENAMA I DOPUNAMA PRAVILNIKA O RADU,

UNUTRAŠNJOJ ORGANIZACIJI I SISTEMATIZACIJI RADNIH MJESTA, PLAĆAMA, NAKNADAMA I DRUGIM MATERIJALNIM PRAVIMA

JAVNE USTANOVE SREDNJA ŠKOLA ZA TEKSTIL, KOŽU I DIZAJN SARAJEVO

Pravilnik o radu, unutrašnjoj organizaciji i sistematizaciji radnih mjesta, plaćama, naknadama i drugim materijalnim pravima koja nemaju karakter plaće Javne ustanove Srednja škola za tekstil, kožu i dizajn  Sarajevo broj: 01-2178/22 od 15.11.2022. godine, Pravilnik o izmjenama i dopunama Pravilnika o radu, unutrašnjoj organizaciji i sistematizaciji radnih mjesta, plaćama, naknadama i drugim materijalnim pravima koja nemaju karakter plaće Javne ustanove Srednja škola za tekstil, kožu i dizajn  Sarajevo broj: 01-556/24 od 15.4.2024 , Pravilnik o izmjenama i dopunama Pravilnika o radu, unutrašnjoj organizaciji i sistematizaciji radnih mjesta, plaćama, naknadama i drugim materijalnim pravima koja nemaju karakter plaće Javne ustanove Srednja škola za tekstil, kožu i dizajn  Sarajevo broj: 01-1983/24 od 05.11.2024 dopunjuje se i mijenja, kako slijedi:

Član 1.

Član 11. mijenja se i glasi:

''1.1. DIREKTOR

U ostvarivanju prava i obaveza, direktor škole:

1. Organizira kompletan rad škole

2. Priprema nacrt godišnjeg programa rada škole/centra, nakon čijeg je donošenja odgovoran za njegovo provođenje

3. Obavlja poslove u vezi s izradom godišnjeg programa i izvještaja o radu škole

4. Predlaže finansijski plan škole

5. Podnosi finansijski izvještaj školskom odboru

6. Donosi odluku o izboru kandidata na osnovu raspisanog javnog konkursa za izbor radnika

7. Zaključuje ugovor o radu s radnicima

8. Donosi rješenje o prestanku ugovora o radu radnicima kao i druga rješenja koja se tiču radno-pravnog statusa radnika

9. Utvrđuje raspored nastavnika i drugih radnika škole na određene poslove, u skladu s općim aktom o organizaciji i sistematizaciji radnih mjesta u školi

10. Utvrđuje podjelu časova među nastavnicima u skladu s nastavnim planom i programom

11. Utvrđuje raspored radnog vremena u skladu sa zakonom, standardima i normativima i općim aktima škole

12. Utvrđuje raspored časova

13. Rješava po žalbama i prigovorima na rad nastavnika, stručnih saradnika i drugih radnika škole

14. Rješava po žalbama i prigovorima roditelja

15. Utvrđuje prijedlog liste radnika koji su djelomično ili potpuno ostali bez radnih zadataka

16. Predlaže školskom odboru odluku o raspisivanju konkursa za prijem radnika

17. Predlaže školskom odboru odluku o raspisivanju konkursa za prijem pripravnika

18. Izvršava odluke školskog odbora i nastavničkog vijeća

19. Posjećuje i prisustvuje nastavnim časovima i drugim oblicima odgojno-obrazovnog rada, analizira rad nastavnika, obavlja savjetodavne razgovore i realizira ugledni čas

20. Zastupa školu pred trećim licima i odgovoran je za zakonitost rada i stručni rad škole

21. Kontaktira s donatorima i drugim subjektima zainteresiranim za rad škole

22. Donosi odluku o realizaciji online nastave u izuzetnim slučajevima propisanim zakonom na period do uspostavljanja uvjeta za redovan rad, o čemu odmah obavještava Ministarstvo

23. Donosi odluku o produženju ili skraćenju trajanja nastavnih časova u izuzetnim slučajevima

24. Odobrava nadoknadu nastavnih časova, a oblik nadoknade nastavnih časova predlaže predmetni nastavnik

25. Uredno i blagovremeno vodi dokumentaciju i evidenciju i odgovoran je za ažurnost njihovog vođenja, nadzire pravovremeno i tačno unošenje podataka u sistemu EMIS

26. Imenuje komisije u skladu sa zakonskim i podzakonskim aktima

27. Učestvuje na sastancima kojima prisustvuje po službenoj dužnosti

28. Učestvuje u radu komisija čiji je član po službenoj dužnosti

29. Učestvuje u radu i prisustvuje stručnim usavršavanjima organizovanim za direktore

30. Izriče odgojno-disciplinske mjere učenicima u skladu sa svojim nadležnostima

31. Predlaže i utvrđuje ocjenu iz vladanja učenika

32. Ovlašćuje nastavnika koji će zaključiti i učenicima javno u odjeljenju saopćiti ocjenu iz nastavnog predmeta, ukoliko je predmetni nastavnik spriječen da to učini

33. Upućuje obrazložen prijedlog školskom odboru za donošenje odluke o upućivanju radnika na ocjenu radne sposobnosti nakon prethodno pribavljenog mišljenja sindikata

34. Obavještava resorno Ministarstvo o odluci školskog odbora za koju smatra da je suprotna zakonu, odnosno koja može nanijeti materijalnu štetu školi

35. Ovlašćuje lice za obavljanje poslova direktora u slučaju njegovog odsustva

36. Predlaže školskom odboru imenovanje pomoćnika direktora/voditelja dijela nastavnog procesa

37. Podnosi zahtjev školskom odboru za razrješenje pomoćnika direktora/voditelja dijela nastavnog procesa

38. Priprema, saziva i vodi sjednice nastavničkog vijeća

39. Ovlašćuje člana nastavničkog vijeća koji će rukovoditi sjednicama nastavničkog vijeća u njegovom odsustvu

40. Predlaže odluku o izboru razrednika i predsjednika stručnih aktiva

41. Predsjedava ili određuje člana nastavničkog vijeća koji će predsjedavati sjednicom odjeljenskog vijeća u slučaju spriječenosti razrednika da zakaže sjednicu ili kada razrednik ne zakaže sjednicu na zahtjev direktora

42. Predsjedava ili određuje člana stručnog aktiva koji će predsjedavati sjednicom stručnog aktiva u slučaju spriječenosti predsjednika da zakaže sjednicu ili kada predsjednik ne zakaže sjednicu na zahtjev direktora

43. Prisustvuje po potrebi sjednicama odjeljenskih vijeća i stručnih aktiva

44. Saziva prvu sjednicu vijeća roditelja

45. Omogućava nesmetano obavljanje nadzora od Ministarstva, Instituta i organa inspekcije

46. Nalaže utrošak sredstava

47. Predlaže unutrašnju organizaciju i sistematizaciju poslova u školi

48. Potpisuje uvjerenja o ostvarenom uspjehu na prvom polugodištu, svjedodžbe o završenom razredu, diplome o završenoj srednjoj školi, matične knjige i druge akte

49. Odobrava plaćeno i neplaćeno odsustvo radnika u skladu sa zakonskim, podzakonskim i internim aktima

50. Odlučuje o rasporedu radnog vremena, preraspodjeli radnog vremena, uvođenju prekovremenog rada, privremenim i povremenim poslovima

51. Poduzima mjere propisane zakonom zbog neizvršavanja poslova ili zbog neispunjavanja drugih obaveza iz radnog odnosa

52. Sarađuje s učenicima i roditeljima

53. Daje zvanične podatke o školi

54. Izdaje nalog radnicima za obavljanje određenih poslova

55. Predlaže školskom odboru pravila i druge opće akte

56. Odobrava odsustvo učenika i radnika u skladu sa Zakonom, podzakonskim i internim aktima

57. Učestvuje u radu školskog odbora, bez prava odlučivanja

58. Pravovremeno obavještava radnika o pitanjima od interesa za školu

59. Odlučuje o načinu i uvjetima izvođenja radova u objektima škole

60. Preduzima mjere za ostvarenje poslovne i druge saradnje s odgojno-obrazovnim organizacijama i drugim subjektima

61. Obavlja druge poslove utvrđene zakonskim i podzakonskim propisima te drugim općima aktima škole prema nalogu osnivača, resornog Ministarstva i školskog odbora

62. Vrši i druge poslove utvrđene pozitivno pravnim propisima i pravilima škole.

                      Uslovi: nepostojanje zakonskih smetnji za obavljanje poslova direktora i uslovi propisani Zakonom o odgoju i obrazovanju u osnovnoj i srednjoj školi u Kantonu Sarajevo

                      Status izvršioca: rukovodno-reizborni

                      Pozicija radnog mjesta: direktor javne ustanove

                      Izbor i imenovanje: Direktora škole kao javne ustanove imenuje i razrješava Školski odbor na osnovu raspisanog javnog konkursa, uz prethodnu saglasnost Vlade Kantona Sarajevo, na način i u postupku propisanom Zakonom i Pravilnikom o izboru, imenovanju i razrješenju direktora srednjih škola Kantona Sarajevo.

                     Broj izvršilaca: 1 (jedan)

1.2. POMOĆNIK DIREKTORA ili VODITELJ DIJELA NASTAVNOG PROCESA

U ostvarivanju prava i obaveza, pomoćnik direktora ili voditelj dijela nastavnog procesa:

1. Pomaže direktoru u organizaciji rada škole

2. Priprema izvještaje o rezultatima rada škole

3. Priprema podatke za izradu godišnjeg programa rada i izvještaja o realizaciji godišnjeg programa rada škole

4. Organizira upis učenika u školu/centar i učestvuje u formiranju odjeljenja

5. Pomaže direktoru u raspoređivanju radnih zadataka u školi

6. Priprema elemente za izradu rasporeda časova

7. Neposredno rukovodi poslove vođenja pedagoške dokumentacije i evidencije

8. Brine se o realizaciji godišnjeg programa rada škole

9. Posjećuje nastavne časove i druge oblike odgojno-obrazovnog rada i daje sugestije i prijedloge za njegovo unapređenje

10. Pomaže direktoru u pripremanju sjednica nastavničkog vijeća

11. Priprema izvještaje i podatke za izvještaje za sjednice i sa sjednica Nastavničkog vijeća

12. Vrši pregled matične dokumentacije i evidencije o učenicima i nalaže otklanjanje nedostataka

13. U saradnji s rukovaocem nastavnom tehnikom brine o urednom i blagovremenom vođenju EMIS baze podataka

14. Vodi evidencije o sekcijama i drugim slobodnim aktivnostima učenika

15. Učestvuje u pripremi i realizaciji užeg stručnog usavršavanja u školi

16. Priprema i obrađuje statističke, tabelarne i druge preglede

17. Učestvuje u izradi ljetopisa škole

18. Vrši redovnu kontrolu realizacije godišnjeg programa rada škole

19. Brine se o blagovremenim zamjenama za odsutne nastavnike

20. Izrađuje raspored dežurstva i organizira rad dežurnih nastavnika

21. Prati realizaciju stručnog usavršavanja nastavnika

22. Učestvuje u pripremi pripravnika za samostalan rad

23. Ostvaruje saradnju sa stručnim saradnicima, nastavnicima, učenicima i njihovim roditeljima

24. Učestvuje u realizaciji ispita

25. Priprema prijedloge rasporeda instruktivno-konsultativne nastave i drugih oblika nastave

26. Priprema prijedlog rasporeda ispita i sastava ispitnih komisija

27. Učestvuje u organizaciji i realizaciji ispita

28. Predlaže, učestvuje u pripremi, organizaciji i realizaciji svih proizvodnih aktivnosti u skladu s registriranom djelatnosti škole

29. Koordinira i zajednički radi sa stručnim saradnicima i drugim pomoćnicima direktora/voditeljima dijela nastavnog procesa u školi

30. U saradnji sa stručnim saradnicima učestvuje u organizaciji roditeljskih sastanaka, neposrednoj saradnji s roditeljima učenika i učenicima putem vijeća roditelja i vijeća učenika

31. Posjećuje i prisustvuje nastavnim časovima i drugim oblicima odgojno-obrazovnog rada, analizira rad nastavnika, obavlja savjetodavne razgovore i realizira ugledni čas

32. Uredno i blagovremeno voditi dokumentaciju i evidenciju i odgovoran je za ažurnost njihovog vođenja

33. Učestvuje u radu i prisustvuje stručnim usavršavanjima organizovanim za pomoćnike direktora/voditelje dijela nastavnog procesa

34. Po potrebi prisustvuje sjednicama odjeljenskih vijeća i stručnih aktiva

35. Obavlja i druge poslove utvrđene propisima, općim aktima ustanove i u saradnji s direktorom, a u okviru djelokruga rada radnog mjesta      

                              Uslovi: nepostojanje zakonskih smetnji za obavljanje poslova pomoćnika direktora ili voditelja dijela nastavnog procesa i uslovi propisani Zakonom o odgoju i obrazovanju u osnovnoj i srednjoj školi u Kantonu Sarajevo 

                              Status izvršioca: rukovodno-reizborni

                              Pozicija radnog mjesta: pomoćnik rukovodioca

                              Izbor i imenovanje: pomoćnik direktora ili voditelj dijela nastavnog procesa raspoređuje se na to mjesto u skladu sa Zakonom

                              Broj izvršilaca: u skladu sa Pedagoškim standardima i normativima.''

Član 2.

U Članu 13. Tačka 4., alineja 2. i alineja 14. brišu se, i glasi:

"1.1. Neposredni odgojno-obrazovni rad:

1. Redovna nastava - realizacija norme nastavnih časova u skladu sa Nastavnim planom i programom/Kurikulumom, kompletna i sveobuhvatna priprema za realizaciju norme nastavnih časova u skladu sa Nastavnim planom i programom/Kurikulumom, vođenje evidencije i dokumentacije koja se odnosi na realizaciju norme nastavnih časova, saradnja i konsultacije sa svim sudionicima koji mogu doprinijeti postizanju što višeg nivoa postavljenih ciljeva/ishoda definiranih Nastavnim planom i programom/Kurikulumom za koji se realiziraju nastavni časovi, praćenje i vrednovanje rada učenika kao i kompletno napredovanje učenika - kako u odgojnom tako i u obrazovnom smislu, saradnja sa svim sudionicima koji mogu doprinijeti individualnom razvoju, dobrobiti i zaštite zdravlja učenika, uključujući i konsultacije sa roditeljima, po ukazanoj potrebi realizacija nastave na daljinu u zdravstvenoj ustanovi i po ukazanoj potrebi realizacija nastave na daljinu u kući,


2. Razredništvo sa časom odjeljenske zajednice - rad na individualnom razvoju, dobrobiti i zaštiti zdravlja učenika, realizacija časa odjeljenjske zajednice, sistemsko praćenje i bilježenje učeničkog napredovanja, komunikacija i saradnja sa svim sudionicima odgojno-obrazovnog procesa koji mogu dati doprinos postizanju što boljih rezultata učenika kako u odgojnom tako i u obrazovnom smislu, uključujući i informacije i roditeljske sastanke, vođenje propisane pedagoške dokumentacije i evidencije, pripremanje izvještaja za sjednice odjeljenjskog i nastavničkog vijeća, 


3. Dodatna i fakultativna nastava, vannastavne aktivnosti,


4. Dopunska, instruktivna, pripremna nastava.

1.2.  Ostali poslovi nastavnika:

1. Stručno usavršavanje,


2. Rad u stručnim organima,


3. Vođenje stručnog aktiva škole,


4. Posjete kulturnim i javnim ustanovama, kulturno-historijskim spomenicima, prirodnim znamenitostima i naučno-tehnološkim ustanovama,


5. Smotre stvaralaštva, kulturna i javna djelatnost, obilježavanje značajnih datuma i sportske manifestacije

6. Estetsko uređenje škole, organizacija izložbi, učešće na likovnim konkursima i grafika/dizajn školskog časopisa,


7. Vođenje ljetopisa škole,


8. Vođenje zapisnika sjednica nastavničkog vijeća,


9. Izrada projekata,


10. Proizvodni rad,


11. Dežurstvo nastavnika, 


12. Mentorski rad sa učenicima na izradi maturskih radova,


13. Mentorski rad sa pripravnikom, 


14. Drugi poslovi po nalogu direktora.''
Član 3.

U Član 15. Tačka 5.1. posebni uslovi za zasnivanje radnog odnosa, dopunjuje se i glasi:

"položen stručni ispit za rad s arhivskom i registraturnom građom", Tačka 6.3. briše se, a 

Tačka 6.4. postaje Tačka 6.3..''

Član 4.

Član 17. mijenja se i glasi:

''Prijem nastavnika, stručnih saradnika i ostalih radnika u radni odnos i njihov raspored na poslove vrši se u skladu sa Zakonom o odgoju i obrazovanju u osnovnoj i srednjoj školi u Kantonu Sarajevo (u daljem tekstu: Zakon), Pravilnikom za prijem radnika u radni odnos u osnovnim i srednjim školama kao javnim ustanovama na području Kantona Sarajevo (u daljem tekstu: Pravilnik) i Pravilnikom o radu, unutrašnjoj organizaciji i sistematizaciji radnih mjesta, plaćama, naknadama i drugim materijalnim pravima koja nemaju karakter plaće Javne ustanove Srednja škola za tekstil, kožu i dizajn  Sarajevo.''

Član 5.

Član 20. mijenja se i glasi:

''(1) Za zasnivanje radnog odnosa i zaključenje ugovora o radu radnika, nastavnika, stručnih saradnika i ostalih radnika, obavezno se raspisuje javni konkurs.

(2) Sadržaj konkursa, konkursna dokumentacija, bodovanje i izbor kandidata, propisani su Pravilnikom za prijem radnika u radni odnos u osnovnim i srednjim školama kao javnim ustanovama na području Kantona Sarajevo resornog Ministarstva. 

(3) Nakon završene procedure propisane Pravilnikom, direktor donosi odluku o izboru prvog kandidata sa liste, koja sadrži pouku o pravnom lijeku i ista se putem pošte u roku od 7 /sedam/ dana od dana donošenja sa obavještenjem o rezultatima konkursa dostavlja svim kandidatima javnog konkursa.

(4) Kandidati koji su nezadovoljni odlukom o izboru radnika u roku od 7 /sedam/ dana od dana prijema odluke mogu uložiti prigovor Školskom odboru u pisanoj formi.

(5) Školski odbor je obavezan donijeti odluku o prigovoru u roku od 8 /osam/ dana od prijema prigovora i istu dostaviti podnosiocu prigovora.

(6) Ukoliko Školski odbor usvoji prigovor podnosioca kao osnovan, u obavezi je da donese odluku o otklanjanju utvrđenih nepravilonosti, bez poništenja konkursa.

(7) Za donošenje odluke o poništenju konkursa potrebno je pribaviti saglasnost ministra.

(8) Odluka Školskog odbora je konačna.''

Član 6.

Mijenjaju se odredbe, kako slijedi:

U svim dijelovima Pravilnika o radu, unutrašnjoj organizaciji i sistematizaciji radnih mjesta, plaćama, naknadama i drugim materijalnim pravima koja nemaju karakter plaće Javne ustanove Srednja škola za tekstil, kožu i dizajn  Sarajevo, naziv: Pravilnik sa kriterijima za prijem radnika u radni odnos u srednjim školama kao javnim ustanovama na području Kantona Sarajevo, mijenja se riječima: ''Pravilnik za prijem radnika u radni odnos u osnovnim i srednjim školama kao javnim ustanovama na području Kantona Sarajevo.''

Član 7.

Mijenjaju se odredbe, kako slijedi:

U svim dijelovima Pravilnika o radu, unutrašnjoj organizaciji i sistematizaciji radnih mjesta, plaćama, naknadama i drugim materijalnim pravima koja nemaju karakter plaće Javne ustanove Srednja škola za tekstil, kožu i dizajn  Sarajevo, naziv: Pedagoški standardi i normativi za srednje obrazovanje Kantona Sarajevo, mijenja se riječima: ''Pedagoški standardi i normativi o odgoju i obrazovanju u osnovnoj i srednjoj školi Kantona Sarajevo.''

      Član 8.

Ostali dijelovi teksta Pravilnika o radu, unutrašnjoj organizaciji i sistematizaciji radnih mjesta, plaćama, naknadama i drugim materijalnim pravima koja nemaju karakter plaće Javne ustanove Srednja škola za tekstil, kožu i dizajn  Sarajevo, ostaju neizmijenjeni.
     Član 9.

Ovaj Pravilnik stupa na snagu danom donošenja i objavljivanja na oglasnoj ploči Škole, a primjenjivat će se od 01.09.2025. godine, osim odredbi o prijemu radnika u radni odnos koje će se primjenjivati od 01.05.2025. godine
Broj: 01-622/25
Sarajevo, 04.4.2025. godine
                                                                                  ZAMJENIK PREDSJEDNIKA

